
IV. OPOSICIONS E CONCURSOS
SERVIZO GALEGO DE SAUDE

RESOLUCION do 21 de decembro de 2020, da Direccién Xeral de Recursos
Humanos, pola que se modifica a Resolucioén do 13 de decembro de 2019 pola
que se convoca concurso-oposicion para o ingreso na categoria de médico/a de
admision e documentacion clinica.

O Decreto 30/2019, do 14 de marzo, polo que se aproba a oferta de emprego publico
correspondente a diversas categorias de persoal estatutario do Servizo Galego de Saude
para o ano 2019 (Diario Oficial de Galicia num. 62, do 29 de marzo), autorizou a convoca-
toria de duas (2) prazas da categoria de médico/a de admision e documentacion clinica.

Mediante a Resolucion do 13 de decembro de 2019, da Direccién Xeral de Recur-
sos Humanos (Diario Oficial de Galicia nim. 246, do 27 de decembro), convocouse con-
curso-oposicién para o ingreso na devandita categoria.

O Decreto 220/2020, do 3 de decembro, polo que se aproba a oferta de emprego pu-
blico correspondente a diversas categorias de persoal estatutario do Servizo Galego de
Saude para o ano 2020 (DOG num. 254, do 18 de decembro, correccion de erros no
DOG num. 255, do 21 de decembro) autoriza a convocatoria de tres (3) novas prazas de
médico/a de admision e documentacion clinica.

En consecuencia, non tendo sido publicada a relacion de aspirantes admitidos/as nas
citadas probas, razdns organizativas, asistenciais e de eficiencia na xestién dos procesos
de seleccién fan oportuno acumular nun Unico proceso a seleccién dos/das aspirantes para
a cobertura das prazas da categoria de médico/a de admision e documentacion clinica
derivada de ambos os dous decretos de oferta.

En virtude do exposto, este centro directivo, logo do seu tratamento na Mesa Secto-
rial de Negociacion e no uso das competencias que lle atribie o artigo 18.1.c) do Decre-
to 137/2019, do 10 de outubro, polo que se establece a estrutura organica do Servizo
Galego de Saude (Diario Oficial de Galicia num. 208, do 31 de outubro),

RESOLVE:

Primeiro. Modificar o anexo | da Resoluciéon do 13 de decembro de 2019, da Direc-
cion Xeral de Recursos Humanos, pola que se convoca concurso-oposicion para o ingreso
na categoria de médico/a de admision e documentacion clinica (Diario Oficial de Galicia
num. 246, do 27 de decembro).

O numero de prazas que se convoca neste proceso selectivo é o que se indica no anexo
desta resolucion, con expresion diferenciada das prazas polo seu sistema de acceso.

Segundo. Reabrir o prazo dun mes contado a partir do dia seguinte ao da publicacion
desta resolucién no Diario Oficial de Galicia para a presentacion de solicitudes de partici-
pacion neste proceso.

As persoas aspirantes que tivesen presentado a solicitude de participacion neste proce-
S0 no prazo de inscricién comprendido entre o 28 de decembro de 2019 e o 31 de xaneiro
de 2020 non teran que presentar nova instancia de participacion nin achegar ningunha
documentacion.

Aquelas persoas aspirantes que tivesen presentado a solicitude de participacion neste
proceso no prazo de inscricion comprendido entre o 28 de decembro de 2019 e o 31 de
xaneiro de 2020 e desexen modificar a quenda de acceso poderan efectualo mediante a
formalizacion a través de Fides/expedient-e dunha nova solicitude de participacion, que
deixara sen efecto a inicialmente presentada e na cal se detallara a nova quenda solicitada.

Esta solicitude, unha vez confirmada electronicamente, debera ser presentada dentro
do prazo de presentacion de solicitudes, por rexistro electronico, de forma presencial no
Rexistro Xeral dos servizos centrais e periféricos da Conselleria de Sanidade e do Ser-
vizo Galego de Saude, ou a través de calquera dos procedementos do artigo 16.4 da
Lei 39/2015, do 1 de outubro, do procedemento administrativo comun das administracions
publicas, xunto coa documentacién exixida, segundo o suposto, na base 2.5 da resolucion
de convocatoria do proceso.

Terceiro. As bases, o programa das probas selectivas, exercicios, baremos, procede-
mento e prazo de acreditacion de méritos para este proceso seran os aprobados mediante
a Resolucién da Direccién Xeral de Recursos Humanos do 13 de decembro de 2019 (Dia-
rio Oficial de Galicia num. 246, do 27 de decembro).

Os requisitos de participacién no proceso deberan reunirse dentro do prazo de presen-
tacion de solicitudes e manterse no momento da toma de posesidén como persoal estatu-

tario fixo.

Os méritos que se teran en conta na fase de concurso seran os recollidos no anexo IV
da resolucidon de convocatoria e valoraranse con referencia ao dia inmediatamente anterior

ao da publicacion da convocatoria no Diario Oficial de Galicia, é dicir, 0 26 de decembro
de 2019.

Cuarto. Contra esta resolucion, que pon fin a via administrativa, poderase interpor re-
curso potestativo de reposicion ante esta direccion, no prazo dun mes contado desde o dia
seguinte ao da sua publicacion no Diario Oficial de Galicia, de conformidade co estableci-
do nos artigos 123 e 124 da Lei 39/2015, do 1 de outubro, do procedemento administrativo
comun das administraciéns publicas, ou poderase impugnar directamente na xurisdicion
contencioso-administrativa nos termos da Lei 29/1998, do 13 de xullo.

Santiago de Compostela, 21 de decembro de 2020

Ana M2 Comesafa Alvarez
Directora xeral de Recursos Humanos

ANEXO
Prazas e titulacion

Categoria Grupo | Subgrupo Agceso Pr_omomon Total Titulacién
libre interna
Médico/a de admisién Graduado/licenciado
. s A A1 4 1 5 -~
e documentacion clinica en Medicina

